
ОАК Рўйхати 

Мазкур журнал Вазирлар Маҳкамаси ҳузуридаги Олий аттестация комиссияси Раёсатининг 2022 
йил 30 ноябрдаги 327/5-сон қарори билан тарих, иқтисодиёт, фалсафа, филология, юридик ва 
педагогика фанлари бўйича илмий даражалар бўйича диссертациялар асосий натижаларини чоп 
этиш тавсия этилган илмий нашрлар рўйхатига киритилган. 

 

Ижтимоий-гуманитар фанларнинг 

долзарб муаммолари” электрон 

журнали 2020 йил 6 август куни 1368-

сонли гувоҳнома билан давлат 

рўйхатига олинган. 

Муассис: “SCIENCEPROBLEMS TEAM” 

масъулияти чекланган жамияти 

 

Таҳририят манзили: 

100070. Тошкент шаҳри, Яккасарой 

тумани, Кичик Бешёғоч кўчаси, 70/10-

уй. Электрон манзил: 

scienceproblems.uz@gmail.com 

Боғланиш учун телефонлар: 

(99) 602-09-84 (telegram). 

mailto:scienceproblems.uz@gmail.com

DEMOGRAFIK O‘ZGARISHLAR  .................................................................................................................... 16-20 

КОММЕРЧЕСКИХ БАНКОВ .........................................................................................................................  46-52 

bordi va uning yashirin shakllarini ham hisobga olganda 30 foizini tashkil etdi. 1990-yil iyulida 

GFR hukumati tomonidan amalga oshirilgan pul islohoti esa sharqiy nemislar uchun haqiqiy 

“shok terapiyasi” boʻldi. Buning natijasida Sharqiy Germaniya mahsulot bozori larzaga tushdi, 

bu yerlarda aholining yashash darajasi sezilarli darajada pasaya boshladi. 

Tadqiqot metodologiyasi. Maqola umum qabul qilingan tarixiy metodlar –tarixiylik, 

ilmiylik, qiyosiy-mantiqiy tahlil, ketma-ketlik, xolislik tamoyillari asosida yoritilgan 

Muhokama va natijalar. Germaniya birlashishining ichki oqibatlari ancha murakkab 

kechdi. Turlicha ijtimoiy tuzumda oʻnlab yillar davomida yashash, bir millatni boʻlib tashlab bir-

biriga qarama-qarshi qoʻygan tashviqotning faolligi, ijtimoiy munosabatlar, hayotiy va milliy 

qadriyatlarni turlicha qabul qilish, tarixan shakllangan psixologik xususiyatlar — buning 

hammasi yagona nemis millatining qayta shakllanishini qiyinlashtirdi. Birlashish jarayonida 

oʻzaro qarama-qarshilik, jirkanish, mensimaslik va Gʻarbiy Germaniyadagi ishbilarmon va 

siyosiy doiralar tomonidan sharqiy nemislarni yashirincha kamsitishlar roʻy berdi. GDR 

aholisining ilgarigi sara guruhi-harbiy xizmatchilar, sportchilar, madaniyat xodimlari va 

ziyolilardan sanoqli kishilargina oʻzlariga yarasha arzigulik ish joyiga ega boʻlishdi. Germaniya 

birlashishining moʻjizaviy iqtisodiy samarasi haqidagi umidlar xom-xayol boʻlib chiqdi. 

Ijtimoiy-iqtisodiy tizimlarni birlashtirish strategik rejalashtirishsiz, sinovlar va xatolar yoʻli 

bilan amalga oshirildi. Oldingi ishlab chiqarish va savdo infratuzilmasining barbod boʻlishi, 

tuzilmaviy qayta qurishning boshlanishi “yangi yerlar”da ishlab chiqarishning keskin pasayib 

ketishiga olib keldi. Bu yerda ishchi oʻrinlarining 50%dan koʻprogʻi yoʻq qilingan edi. Ishsizlik, 

30%ni tashkil etdi. 1990-yil iyulida pul islohotining oʻtkazilishi Sharqiy Germaniya uchun 

kutilmagan hol boʻldi. GDR markalari doychmarkalarga almashtirildi. Oʻtish davrida oylik 

maoshi, stipendiyalar, nafaqalar, yashash joyi uchun ijara toʻlovlarining oldingi hajmi saqlab 

qolindi va aholi uchun almashtirish 1:1 koeffitsent bilan bolalarga 2 ming markagacha, 

kattalarga 4 ming markagacha va nafaqaxoʻrlarga 6 ming markagacha amalga oshirildi. Bundan 

ortiq mablagʻlar 1:2 nisbatda almashtirildi. Ammo tez orada Sharqiy Germaniyadagi mahsulot 

bozori izdan chiqdi va bu yerlarda aholi turmush darajasi nihoyatda pasayib ketdi. 

Kanslerlik lavozimini egallagandan soʻng partiya ichida G.Shryoderning yangi hukumati 

shakllanadi. Bu hukumatning tarkibi 1999-yil iyun oyida Y.Bler va G.Shryoder oʻrtasida tuzilgan 

“uchinchi yoʻl, yangi markaz” deb nomlangan qoʻshma deklaratsiyada eʼlon qilindi. Bu 

tiklanishning yoʻllari birinchi navbatda davlat xarajatlarini kamaytirish lozimligi, ijtimoiy 

sugʻurta tizimini umuman oʻzgartirish kerakligi, ijtimoiy-iqtisodiy hayotda davlat rolini 

cheklash, tadbirkor va ishchilarning hamkorligini chuqurlashtirish, bozor iqtisodi va erkin 

savdo imkoniyatlarini kengaytirish, kichik va oʻrta biznesga yordam berish va boshqalardan 

iborat edi [1:350].  

Germaniyaning ichki siyosati sarmoyalarni qoʻllab-quvvatlashga qaratilgan. Ushbu 

siyosatning maqsadi ishsizlikni kamaytirish va iqtisodiy oʻsishni oshirishdir. Kansler 

G.Shryoderning fikricha, bu sohada tadbirkorlar va siyosatchilarning uygʻun hamkorligi 

dasturlarini yaratish zarur edi. Shundagina Germaniyada ish oʻrinlari uchun investitsiyalarni 

jalb qilish mumkin edi [2:126]. 

Shu boisdan ham 1998-2002-yillar oraligʻida hukumat bir qancha ijtimoiy-iqtisodiy 

choralar olib bordi. “Bandlik Pakti” yoki “Mehnat Ittifoqi” tuzilib, uning tarkibiga hukumat 

vakillari, kasaba uyushmalar va tadbirkorlar vakillari kiritilgan edi. Mazkur dasturlarda asosiy 

maqsad ishsizlik muammosini yechish edi [1:351]. 

Birlashgandan soʻng oʻtgan davrda Germaniyada asosiy ijtimoiy muammolardan biri 

ommaviy ishsizlik boʻlib keldi. Agarda 1990-yillarda GFRda 3 mln.ga yaqin ishsizlar roʻyxatga 

olingan boʻlsa, 2003-yilga kelib 4,7 mln. , 2005-yil yanvaridan esa ularning soni rekord 

koʻrsatgich boʻlgan 5 mln.ni tashkil etgan [3:662]. Buni foizlarda qaraydigan boʻlsak ishsizlar 

kvotasi 2002-yilda 10% ga yetgan boʻlsa, 2004-yil dekabr oyining oxiriga kelib 11%ga, 2005-

yil yanvar oyida esa 11,4% ga yetdi [4:445].  

1999-yilning kuzida kanslerning sai-harakatlari evaziga kelgusida koʻplab ish oʻrinlari 

yoʻqolishiga olib kelishi mumkin boʻlgan “Xofman” qurilish konserni bankrotlikdan saqlanib 

qolindi. Kansler G.Shryoderning harakati bilan GFR yirik firmalaridan bir necha yil ichida 

majburiy ravishda Germaniyaga keltirilib ishlatilgan ishchilar hamda “uchinchi reyx” yillarida 

aziyat chekkan shaxslarga yordam berish fondini shakllantirish uchun zarur boʻlgan 5 mlrd 

marka pul yigʻib olindi [5:298]. 1999-yilning 1-yanvarida Frankfurtda Yevropa banki oʻz 

faoliyatini boshladi. Uning nizomi oʻz-oʻzini yillar davomida oqlagan GFR federal banki modeli 

asosida tuzilgan edi [5:299]. 2000-yildagi soliq islohoti natijasida soliq undirishdagi 

muammolarning hal etilishiga erishildi. 2001-yilda yagona taqsimlanuvchi va 

taqsimlanmaydigan foyda uchun 25% gacha vaqtinchalik pasaytirilgan toʻlov belgilandi. 

Bunday oʻzgarishlar dividend oluvchilarni ham holatini qiyinlashtirdi. 

Federal hukumat 2000-yil statistikasiga koʻra har yuzta ish bilan band aholini 34,6 %ni 

–ishchilarga, 54,4%ni -xizmatchilarga, 10,0%ni –mustaqil shaxslarga va 0,9%ni oilaga 

koʻmaklashuvchilarga ajratdi. Shunday qilib XXI asr boshiga kelib GFRda ijtimoiy tizim 

jamiyatning “klassik 2/3” variantida boʻlgan. Zamonaviy Germaniyada aholining 90% biron bir 

sugʻurtaga jalb etildi. 1998-yilda bu sugʻurtaning maksimal miqdori daromadning umumiy 

miqdoridan 20,3%ga oshmagan boʻlib, ammo bu koʻrsatgich mamlakatda deyarli bepul tibbiy 

xizmat, 70% gacha pensiya, ishsizlik nafaqasining 60-67%ni taʼminlagan [3:662]. 

2002-yil avgust oyida “Folksvagen” konserni bosh menejerlaridan biri Peter Xarts 

boshchiligida mehnat bozorida islohot oʻtkazish boʻyicha komissiya tuzilgan edi. Ijtimoiy 

hayotning boshqa sohalarida ham islohot oʻtkazish boʻyicha komissiyalar tuzilgan edi. 2003-

yilning 17-oktyabrida G.Shryoder Bundestagda “Kun tartibi-2010” deb nomlangan islohotlar 

paketini taqdim etdi. Bu dasturda soliq islohotlari, kommunal tizimni moliyalashtirish, sogʻliqni 

saqlash, nafaqaxoʻrlikni taʼminlash va mehnat bozori haqida gap ketgan edi. Barcha 

islohotlarning asosiy gʻoyasi: faqat muvaffaqiyatli iqtisodning rivojlanishi — jamiyatning 

farovonligini taʼminlashi kerak. Iqtisodni mustahkamlash islohotlar, sotsial rejalarni 

kamaytirishni koʻzda tutar edi. Bu rejalarga ishsizlik boʻyicha yordam berish, ishsizlarga faolroq 

boʻlib ish qidirishi uchun bosimni kuchaytirish, ota-onalarning bolalariga beriladigan yordam 

pulini kamaytirish koʻzda tutilgan edi. Shunday qilib islohotlar asosida mashhur 

neokonservativ prinsip: ijtimoiy xarajatlarni qisqartirish hisobidan iqtisodiyotni 

sogʻlomlashtirish turar edi. Bu yoʻnalish yana bir bor amaliyotda Gerhard Shryoder 

boshchiligida GSDP rahbariyati partiyani yangilashning oʻng variantini tanlaganini tasdiqladi. 

Bu esa Germaniyada shakllangan birdamlik jamiyatini individual javobgarlik jamiyatiga 

aylanishiga yordam berdi. Gerhard Shryoder va uning atrofidagilari bosimi ostida “Kun tartibi 

2010” islohot dasturi partiya sezdi tomonidan maʼqullandi. U sotsial-demokratlarning 

anʼanaviy elektorati katta qismining tanqidiga ham uchradi. U boyliklarni boylardan 

kambagʻallarga taqsimlashni nazarda tutgan. Koʻplab kasaba uyushmalari sardorlari, GSDP soʻl 

guruhlari, O.Lafonten tarafdorlari unga qarshi chiqishgan. Gerhard Shryoder hukumatining 

reytingi keskin pasayib ketgan [1:352].  

Angela Merkel hukumati iqtisodiyotda, xususan, ishsizlikni kamaytirish yoʻnalishida 

ijobiy natijalarga erisha boshladi. 2006-yilda eʼlon qilgan faoliyat dasturida Angela Merkel 

federativ tizim, budjet va moliya tizimi, ilmiy tadqiqotlar, energetika siyosati, oila, mehnat 

bozori va sogʻliqni saqlash, byurokratiyaga qarshi kurash sohalarida tub islohotlarni amalga 

oshirishini asosiy yoʻnalish sifatida koʻrsatib oʻtgan edi. Aniq maqsad va vazifalar 

belgilanmaganiga qaramay, uning boshqaruv usuli dastavval aholining keng qatlami, biznes 

olami vakillari va xorijiy hamkorlar tomonidan qoʻllab-quvvatlandi. 

Germaniyaning migratsion jihatlarini tahlil qilgan sotsiologlarning bergan maʼlumotiga 

koʻra, GFRga chet elliklar kelmay qoʻysa, 2050-yilga kelib aholi soni 25 mlnga qisqaradi. Har yili 

GFRga 450 mingga yaqin chet ellik ishchilar keladi. Hukumat vakillari biladiki, ularsiz 

mamlakatda iqtisodiy oʻsish, barqarorlik va demografik holat yomonlashadi. Shuni inobatga 

olib hukumat yangi immigratsion siyosat ishlab chiqdi. Mazkur yoʻnalishda ilk qadamlar 

tashlandi. 2000-yilning kuzidan boshlab, kelib chiqishi chet ellik, soha boʻyicha noyob 

mutaxassislarga, ayniqsa dasturchilarga GFRda ishlash uchun ilk ruxsatnomalar berila 

boshlandi. 2001-yil 1-yanvardan fuqarolik haqidagi qonun qabul qilinib, bu qonun 1913-yilda 

qabul qilingan “Qon huquqi tushunchasi” qonunini, yaʼni muayyan etnik guruhga tegishlilik 

tushunchasiga tayangan qonunni oʻrnini bosdi. Bu qonun koʻp yillar davomida GFRda istiqomat 

qilgan chet elliklarga bu mamlakat fuqarosi boʻlish imkonini berib, ularning farzandlari 23 

yoshda Germaniya fuqarosi boʻlishi, yoki oʻz ota-onalari fuqaroligini olish imkoniga ega 

boʻlishdi. 

2010-yilning 16-oktabrida Potsdamdagi Xristian-demokratik ittifoqning yosh vakillari 

oldida oʻzining soʻzlagan nutqida Merkel kichik madaniyatshunoslik (multiculturalism) siyosati 

Germaniyada toʻliq inqirozga uchraganini aytadi. U GFR prezidenti Kristian Vulfning 

taʼkidlashlarini – islom yahudiylik va xristian dinlari kabi Germaniyaning bir qismi 

hisoblanishini — toʻliq qoʻllab-quvvatlashda, Merkel immigrantlar german jamiyatiga birga 

qoʻshilib bir butun boʻlishi uchun, xususan nemis tilini oʻrganish uchun koʻproq urinishlari 

lozimligini taʼkidlab oʻtadi.  

Merkel bu chorlovini migrantlarning jamiyatga singib bir butun boʻlishi siyosatini tanqid 

qilgan Germaniyaning boshqa ilgʻor siyosatchilari uchun bildiradi. Xususan, ancha ilgariroq, 

Xristian-sotsial ittifoqi lideri Xorst Zeexoref bunday madaniyat vakillari turk va arab madaniyat 

vakillariga oʻxshab boshqalardan koʻra koʻproq integratsiyalashuvga uchraganlar, deb 

taʼkidlagan edi [6:210]. 

Xulosa. A.Merkel juda qisqa muddat ichida uning nufuzi yuqori reytinglarni zabt etdi: 

2006-yilda oʻtkazilgan soʻrovlarda Germaniyaning 80 foiz aholisi uning siyosatidan 

mamnunligini bildirgan. Uning hukumati nafaqat iqtisodiyotda, ijtimoiy sohada ham, xususan, 

ishsizlikni kamaytirish yoʻnalishida ijobiy natijalarga erishdi. 

